
Ulloq 7. Maj 2020 

Inatsisartut suleriaasianni § 37 imm. 1 naapertorlugu Naalakkersuisunut 

apeqqutit imaattut matumuuna saqqummiuppakka: 

Naalakkersuisunut apeqqutit:   

1. USA-p nunatsinni sulinissaminut imminut aningaasaliiffiginera 

sunik siunertaqarpa anguniakkallu suut USA-p anguniagarai? 

2. USA-p mittarfissat sanaartornissaat piviusunngortinnissaallu 

siunertaralugu aningaasaliissuteqarnissaat Naalakkersuisut 

uppernarsarsinnaavaat? 

3. USA-p aningaasartuutissai 83 mio. kr.-nit missaanniittut 

nunatsinnut akileraarutitigut isertitsissutaassappat? 

4. Umiarsualivinnik nunatsinni sanaartornissamik pilersaarutit USA 

aamma Kalaallit Nunaat naalakkersuinikkut suleqatigiillutik 

aningaasalersuinissaq sanaartornissallu piviusunngortinnissaat 

anguniarpaat? 

5. Ilumoorpa USA-p siunertarigaa siunissami Kalaallit Nunatsinni 

illersornissaq annertusiniarlugu sakkussiaqarnikkut 

sillimaniarnikkullu atortulersuutitigut USA annertusaaniartoq? 

6. Naalakkersuisut erseqqissarsinnaavaat nassuiarlugu USA-p 

nunatsinni suleqataaniarnera aningaasaqarnikkut, 

sanaartornikkut illersornikkullu qanorpiaq 

iluaqutissartaqarnersoq? 

7. USA-p nunatsinni suleqataaniarnera inuiaqatigiinnut qanoq 

pissarsiaqaataassanersoq Naalakkersuisut nassuiarsinnaavaat? 

8. Pituffimmi kiffartuussisissamut isumaqatigiissutit 

annaaneqarnerisa kingorna nunatta aningaasatigut 500 mio. kr.-

nit missaannik annaasaqarnikuuneranit annertunerusumik USA 

maanna nunatsinnut aningaasanik annertunerusunik 

neriorsuuteqarsimava? 

9. Nunatsinni inuit suliffissatigut, aningaasarsionikkut, aamma 

ulluinnarni inuuniarnikkuit atugaasigut pitsanngorsaanissaq 

siunertaralugu USA nunatsinni Naalakkersuisunut 

neqerooruteqarpa? 

10. Nunatsinni sumiiffinni arlalinni eqqagassarpassuit USA 

ukiorpanni torersarlugit suliariumanngisai pillugit nunatsinni 

Naalakkersuisut piumasaqaateqarnerisigut 

salinneqartussanngorpat? 

(Inatsisartunut Ilaasortaq Aqqaluaq B. Egede, Inuit Ataqatigiit) 

Tunngavilersuut: 

Ulluni makkunani Naalakkersuisut isertuussinerat paasissutissanillu 

saqqummiisannginnerat pissutigalugu apeqqutit Naalakkersuisuniit 

erseqqissumik akineqarnissaat inuiaqatigiit pisariaqartipparput. Piffissaq 

ingerlammat kissaatigaara Naalakkersuisut ullut suliffiusut qulit 

qaangiutsinnagit apeqqutit erseqqissumik akissuteqarfigiumaaraat. 


